
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N983-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով Հայաստանի Հանրապետության հարկային օրենսգրքի 79-րդ հոդվածի 1-ին մասը և ղեկավարվելով Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման պահանջներով՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2018 թվականի սեպտեմբերի 6-ի` «Ներդրումային ծրագրի շրջանակներում «Ռադ Սանե Վաշամիր Գրուպ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 983-Ա որոշման մեջ կատարել հետևյալ լրացումները և փոփոխությունները.
1) Որոշման 1-ին կետում «2019 թվականի մարտի 1-ը» բառերը փոխարինել «2019 թվականի դեկտեմբերի 31-ը» բառերով,
2) Որոշման Հավելվածի 2-րդ տողից հետո լրացնել հետևյալ բովանդակությամբ նոր տողերով,




Կատարող` Արդյունաբերական քաղաքականության վարչություն 
Ալեքսանդր Բալբաբյան 011 597-146



«
	3
	3907
	Էպոկսիդային խեժ
	կգ
	100 000
	230 000 000

	4
	7616
	Ալյումինից պատրաստված այլ արտադրատեսակներ
	կգ
	100 000
	180 000 000

	5
	7019
	Ապակե մանրաթել
	կգ
	300 000
	600 000 000


»



3) հավելվածի «Ընդամենը» պարբերության մեջ «1,100,000,000» թիվը փոխարինել «2,110,000,000» թվով։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՆԻԿՈԼ ՓԱՇԻՆՅԱՆ
ՊԱՇՏՈՆԱԿԱՏԱՐ




ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N983-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է «Ռադ Սանե Վաշամիր Գրուպ» սահմանափակ պատասխանատվությամբ ընկերության կողմից` ՀՀ կառավարության 2018 թվականի սեպտեմբերի 6-ի N983-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի փոփոխման, լրացման և հստակեցման անհրաժեշտությամբ:

1. Ընթացիկ իրավիճակը և խնդիրները
Նախագծով նախատեսվում է կատարել լրացումներ և փոփոխություններ ՀՀ կառավարության 2018 թվականի սեպտեմբերի 6-ի N 983-Ա որոշման մեջ՝ մասնավորապես ցանկում լրացում կկատարվի 3 հումքատեսակով, որի արդյունքում գումարը կավելանա 1,01 մլրդ ՀՀ դրամով և «1,100,000,000» թվից կփոխարինվի «2,110,000,000» թվով։
«Ռադ Սանե Վաշամիր Գրուպ» ՍՊ ընկերությունը նախատեսում է իրականացնել ներդրումային ծրագիր, որի արդյունքում նախատեսում է զբաղվել կոմպոզիտային գազաբալոնների արտադրությամբ։
Ներկա պահին Ընկերությունը կատարել է շուրջ 2,4 մլրդ ՀՀ դրամի չափով ներդրում, սակայն աշխատատեղեր դեռևս չեն ստեղծվել, քանի որ ընթանում է ապրանքների ներմուծման գործընթացը։
ՀՀ կառավարության 2018 թվականի սեպտեմբերի 6-ի N983-Ա որոշմամբ Ընկերությանը թույլատրվել է ներդրումային ծրագրի շրջանակներում ներմուծված սարքավորումների ԱԱՀ-ն հետաձգել 3 տարի ժամկետով: Մեկնարկած ծրագրի շրջանակներում ընկերությունը նպատակադրված է կատարել շուրջ 11,1 մլրդ ՀՀ դրամի ներդրում, որը պետք է իրականացնի մի քանի փուլերով։ Առաջին փուլով Ընկերությունը արտոնություն էր ստացել 1,1 մլրդ ՀՀ դրամի չափով, այժմ երկրորդ փուլի շրջանակներում նախատեսում է ներմուծել ևս 1,01 մլրդ ՀՀ դրամի չափով հումք և այլ ապրանքներ։ Հաշվի առնելով այն հանգամանքը, որ նախատեսվող սարքավորումների, հումքի և կառուցվածքների ներմուծումը պայմանավորված է կատարվելիք աշխատանքների լայնածավալությամբ ու բարդությամբ, սարքավորումների մեծ մասի ԱՏԳ ԱԱ ծածկագրերի հստակեցմամբ՝ հայտնում ենք, որ նշված ներդրումային ծրագրի շրջանակներում սարքավորումների և կառուցվածքների ներմուծումն իրականացվելու է փուլ առ փուլ։  Ներկայումս, ընկերությունը կնքել է հերթական պայմանագրերը, ուստի առաջացել է ներմուծվող ապրանքների ցանկի փոփոխման և լրացման անհրաժեշտություն:  

1. Տվյալ բնագավառում իրականացվող քաղաքականությունը
Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  
1. Կարգավորման նպատակը և բնույթը

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տնտեսական զարգացման և ներդրումների նախարարության, ՀՀ ֆինանսների նախարարության և ՀՀ ԿԱ պետական եկամուտների կոմիտեի կողմից:

1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 112 նոր աշխատատեղ` 160 հազ․ ՀՀ դրամ միջին աշխատավարձով:

7․ Այլ տեղեկություններ (եթե այդպիսիք առկա են)

Կատարող` Արդյունաբերության զարգացման վարչություն Ալեքսանդր Բալբաբյան
(011) 597 146



ԱՄՓՈՓԱԹԵՐԹ
«ՌԱԴ ՍԱՆԵ ՎԱՇԱՄԻՐ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն 
01/2-1/20060-18  
2018-11-05
	ՀՀ ֆինանսների նախարարությունը քննարկել է «Ռադ Սանե Վաշամիր Գրուպ» սահմանափակ պատասխանատվությամբ ընկերության այսուհետ՝ Ընկերություն կողմից ՀՀ կառավարության 2018 թվականի սեպտեմբերի 6-ի թիվ 983-Ա որոշման մեջ փոփոխություն և լրացում կատարելու վերաբերյալ ՀՀ վարչապետի աշխատակազմ ներկայացված առաջարկությունը` կապված Ընկերության կողմից իրականացվող ներդրումային ծրագրի շրջանակում արդեն իսկ հաստատված՝ ներմուծվող ապրանքների ցանկը` որպես ներդրումային ծրագրի երկրորդ փուլ, նոր ապրանքներով լրացնելու, ինչպես նաև վերոնշյալ որոշմամբ արդեն իսկ հաստատված՝ ավելացված արժեքի հարկի գումարների վճարման ժամկետների երկարաձգման արտոնության կիրառության համար սարքավորումների ներմուծման ժամանակահատվածի ավարտը՝ 2019 թվականի մարտի 1-ը, 2019 թվականի դեկտեմբերի 31-ով փոխարինելու հետ, որի վերաբերյալ հայտնում ենք, որ սկզբունքային առարկություններ չկան:
Միաժամանակ, հայտնում ենք, որ Ընկերության կողմից ներկայացված ցանկում նշված ապրանքների ԱՏԳ ԱԱ ծածկագրերը ներկայացված են 10 նիշի մակարդակով, մինչդեռ ՀՀ կառավարության 2017 թվականի հոկտեմբերի 5-ի թիվ 1225-Ն որոշման համաձայն՝ ԱՏԳ ԱԱ ծածկագրերն անհրաժեշտ է ներկայացնել 4 նիշի մակարդակով:
Հաշվի առնելով վերոգրյալը՝ առաջարկում ենք վերախմբագրել հայտով ներկայացված ապրանքների ցանկը:
	Ընդունվել է։
Կատարվել են համապատասխան փոփոխությունները։

	«ՌԱԴ ՍԱՆԵ ՎԱՇԱՄԻՐ ԳՐՈՒՊ» ՍՊԸ կողմից ներկայացված՝ «Ներդրումային ծրագրի շրջանակներում «ՌԱԴ ՍԱՆԵ ՎԱՇԱՄԻՐ ԳՐՈՒՊ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկվող ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» ՀՀ կառավարության 06.09.2018թ.-ի N 983-Ա որոշման մեջ փոփոխություն կատարելու վերաբերյալ հայտնում ենք հետևյալը:
ՀՀ կառավարության 05.10.2017թ.-ի N 1225-Ն որոշման համաձայն՝ ներմուծվող ապրանքների ցանկի 2-րդ՝ «ԱՏԳ ԱԱ-ի ծածկագիրը» սյունակի համապատասխան տողում պետք է նշվի յուրաքանչյուր ապրանքի ԱՏԳ ԱԱ քառանիշ ծածկագիրը:
Միաժամանակ, գրությամբ կից ներկայացված ցանկում ներառված ապրանքների անվանումներն անհրաժեշտ է համապատասխանեցնել Եվրասիական տնտեսական հանձնաժողովի 16.07.2012թ. թիվ 54 որոշմամբ հաստատված անվանումներին:
Մյուս կողմից, ՀՀ կառավարության 06.09.2018թ.-ի N 983-Ա որոշմամբ հաստատված ցանկում անհրաժեշտ է կատարել ոչ թե փոփոխություններ, այլ համապատասխան լրացումներ՝ ներդրումային ծրագրի 2-րդ փուլով նախատեսվող ներմուծվող ապրանքների ցանկը կցելով 1-ին փուլով ներմուծված ապրանքների ցանկին, քանի որ 1-ին փուլով ներմուծված ապրանքների մասով «ՌԱԴ ՍԱՆԵ ՎԱՇԱՄԻՐ ԳՐՈՒՊ» ՍՊԸ-ն արդեն իսկ ստացել է արտոնություն:
	Ընդունվել է։
Կատարվել են համապատասխան փոփոխությունները։

